
Yusif igi gǝɽo elǝŋ galusara gayo!  
Leđa lǝɽo Masriyin tǝmtǝm 
ldirǝwiṯano leđala legeɽa 
gǝlëɽǝŋu.  Rǝmwa riđu 
ŋǝmëɽria Yusifga igi gǝɽo 

Ebrani ŋenŋanṯa aŋǝmiñi 
ayen eŋorwaṯǝna yalo 
Masr.  Gënŋu 
gafo galǝŋeṯo 
ŋenǝsi na gaɽo 
eđa gǝɽǝnda 
eleđa gubwuniya.  
Điñiđi gënŋu 
gero. 



Nṯǝlia nabǝɽo eređia gǝɽijin.  Na leđa ildi lǝ Yusif, ildi lǝɽo 
Ebranin, ldǝɽeṯe leđa lonḏǝṯo kañ alo Masr.  Fero igi gǝmajǝn 
giđu nǝŋǝđǝñiṯi ŋabǝɽa ŋǝleđa lǝɽo Ebranin aŋgace ṯa aliđi 
alǝtođe alǝmëriđi alǝme ŋǝlǝŋe,  nǝṯia nǝŋǝliđi lǝɽo lǝbai.   



Fero giđu leđa lǝɽo Ebranin ŋǝbaya ŋenŋa ŋǝcia.  Gënŋu 
gaŋgiṯǝlo ṯalabǝđo irnuŋ gwaña goɽra.  Na ŋen nǝŋerṯe 
ŋǝcia ŋǝnǝŋ iliga nǝŋǝmëɽria ŋinia kañ iŋi ldǝbǝđia, 
orn leđa ildi lǝbǝđinia ŋǝbaya ṯalakaɽǝjaiđo 
egorb ṯalwañađaṯo tǝtǝl.



Lomanǝŋ Fero nǝŋǝmiñi ŋǝɽwata ŋonḏǝṯo kañ ŋǝbaṯa.  
“Ñere ñǝrrwa pređ iñi ñǝlǝŋǝnia majǝn añërrucǝni eŋau 
eđǝbarlda đ-Anil.”  Fero igi gǝcia gëɽu ŋen ṯa aŋǝte đǝlǝŋe 
đ-Ebranin.  Nǝṯia ṯaŋǝɽǝño ñere ñǝrra! 



Leđa leɽa gǝnǝŋ ŋen ŋëjǝbǝnṯǝlo na ldaṯa, “Gaɽe 
lǝgëbǝđiṯau?”  Lënŋulu ldëɽi ŋen ṯa alëɽi ŋere eŋen 
Eđǝbarlda Anil.  Orn aliṯi alo yemǝtano egariano na 
yibwëṯiano, ilumra lǝŋǝra leŋau. 



Lënŋulu ldape waŋge egen gǝciliano, lumra lǝta lǝlala nǝŋau 
eŋaña iŋi ŋobǝđa eđǝbarlda eŋau.  Gaɽe ŋere iŋi ŋǝta ŋen ŋiđi 

aŋilǝṯia ŋanṯau?



Orba gǝŋere, gafo gonadađaṯa lumra nwaldaŋ eŋaña iliga 
lǝtaŋgǝldia alo aten nǝŋau. 



Orn taltal ŋere ŋǝɽǝbwa ŋǝ Fero nǝŋela lǝfo ñereña iñi ñǝbǝṯia 
ŋǝmëɽria ṯa añwasǝni eŋau eđǝbarlda.  Na

alo yafo yero ṯa lumra alǝwëcǝni. Na
aŋgace ṯa ñere ñafo ñabǝrlda alo eđǝɽe
ñǝber ñǝsëcia lumra.



“Wëi!  Lumra.  Twëi, eŋaña.  
Ŋen ŋëjǝbǝnṯǝñe wande 
gëtau.”  Ŋere ŋǝ Fero 
nǝŋǝlwëɽǝṯi ñere ñǝmiṯia 
ŋǝmëɽria añǝɽe añapa lumra.  
Iliga nǝŋǝkiđu – nǝŋabace 
ole goɽra ṯaŋaṯa.  “Sëcu, ŋere 
ŋǝɽo Ebrani,” elǝŋ gǝɽǝbwa 
ṯaŋǝɽwëtǝnu nano. 



“Wëi ebai gǝtëfr.  Aganŋa agaŋǝra ŋayo ko.”  Aŋgace ṯa iđia 
gǝ Fero gëtu gaɽwëtiṯia ŋere đađda iđi đǝliji loɽra lǝyeɽwata.  

Aŋgace ṯa ŋëtu ŋaṯa “Ootcie-kootcie  Koo-ums”
olega igi gǝleđs lǝ Masr.



Rǝmwa ranaco orba gummia đǝlǝŋeṯa đame.  Na orba 
gummia nǝŋobǝđaṯe iđia nano gǝ Fero nǝŋǝɽe nǝŋǝmëiṯi ṯa,  
“An egabǝla iŋapwëñiṯia wuji gǝnǝŋ iliji l-Ebranin aŋela 
aŋǝmanwënṯi?”  Iđia gǝ Fero nǝŋoɽǝbace 
olia, “Mbu taltal.”  Gaɽe fasëgi 
ŋere ŋǝbǝla aŋǝmama?



“Nana!  Alǝɽe ramram!  Wëi, aldaldǝñe!”  Aŋgace ṯa liga lëtu 
lero ṯa ŋere aŋarrǝŋëiđi ŋen ŋopia ododo.  Lënŋulu ndǝm 
ldëndi đađ ŋǝñoŋa 
ldëtu labǝla.



Nḏǝbarlda tu, iđia gǝ Fero gapo ummia eŋau.  “Đǝɽwiṯǝñe 
ŋere.  Igiđi eŋapǝɽe.  Ëncima irǝŋ ganṯa Musa.”  Musa egole 
gǝleda lǝ Masr ganṯa ŋere ŋeŋau.



Nǝṯia Musa giđu nǝŋoɽǝbaṯe eṯenanda nano 
egeɽa egen.  Lënŋulu larrǝŋëcima fǝṯau 
gubwa Rǝmwara na leđala l-Ebranin.  Na 
iliga lǝtëfr gënŋu giđi aŋǝfeṯe egeɽa 
gǝŋǝlǝŋe iđiaga gǝ 
Fero.  Rǝmwa irri 
rǝrmoṯo đǝmǝṯia 
đǝlëɽǝŋu, Rënŋu 
rerṯo ŋen ŋoɽra 
kañ rëɽǝṯu 
ummia Musa. 



Elǝŋ Gëpǝnu Eŋau

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝmǝña 2

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

